
11. Kapittal.




1 Mutto apostalak ja veljak, guđek Judæast legje, gulle bakkenak maida Ibmel sanid vuosstaivalddam legje.

2 Ja go Petrus bajas Jerusalami bođi, de riddališgotte si, guđek birračuppujuvvum legje, suin, ja celkke:

3 Don olbmai lusa sisa mannik, gæin auddalikke læ, ja sin særvest don borrik.

4 Mutto Petrus algi, ja algo rajast maŋŋalaǥai sigjidi dam čilgi, ja celki:

5 Gavpugest Joppest legjim ja rokkadallim; ja rottišumest oainatusa mon oidnim maidegen vuolas boattemen, nuftgo stuorra lidne, mi almest vuolas luittujuvui dai njællja čieǥai boft, ja dat bođi muo njeig.

6 Go darkkelet dam gæčadim, de aiccim, ja oidnim mon ædnam njælljajuolgak spirid, sikke luođo spirid ja mađoid ja alme loddid.

7 Mutto jena gullim munji cælkkemen: čuoǯǯel, Petrus, njuova ja bora!

8 Mutto mon celkkim: im eisigen, hærra! dastgo mikkege æppebasid daihe buttesmættomid i goassegen muo njalbmai boattam læk.

9 Mutto jedn munji nubbe gærde vastedi almest: maid Ibmel butestam læ, ik don galga adnet buttesmættosen.

10 Mutto dat golm gærde dappatuvui; ja dat buokrakkan fast albmai bajasgessujuvui.

11 Ja gæč, aido dal de čuǯǯu golm olbmak vieso lut, man sist legjim, guđek vuolgatuvvum

